
Md. 725. Nefndarálit

um frumvarp til laga um bæjarstjórn ísafjarðar (þingskjal 324).

Frá allsherjarnefnd. .

Frumvarp þetta er til Nd. komið frá Ed. Nefndin telur rjett að það verði 
samþykt. En breytingum nokkrum telur nefndin frumvarpið þurfa að taka, og 
verður grein gerð fyrir þeim i framsögu. Nefndin ber fram þessar

BREYTINGARTILLÖGUR.

1. Við 3. gr. 1. málsliður 2. málsgreinar orðist svo:
Með samþykt skal setja fastar nefndir til að fara með einstök 
bæjarmál, og skal i samþykt kveðið á um skipun, verksvið og 
vald þeirra nefnda.

2. — 7. - Fyrir »bæjarfógeti« komi:
oddviti bæjarstjórnar.

3. — 9. - Orðið »kosningu« siðast i 1. málslið' falli brott.
4. — J3. - Fyrir orðið »verði« í 1. málsgrein komi:

miði.
5. — 19. - 1. málsgrein orðist svo:

Niðurjöfnun eftir efnum og ástæðum nær til allra, sem bafa 
lögheimili eða fast aðsetur í bænum eigi skemur en 3 mánuði. 
Þeir skulu greiða þar fult gjald eftir öllum efnahag sinum, nema 



þeir hafi lika á gjaldárinu haft fast aðsetur annarsstaðar og gold- 
ið þar útsvar. Þá skal draga frá útsvarinu tiltölulega eflir þeim 
tima, er þeir dvöldust annarsstaðar, þó eigi meira en þeir guldu þar.

Á hvers konar atvinnu, sem rekin er í bænum og talin er sjer- 
staklega arðsöm, svo sem verslun, kaupskap eða þilbátaútgerð, 
má gjald leggja, þótt ekki sje rekin nema 8 vikur og atvinnu- 
rekandi éigi beimili annarsstaðar. Á sildveiði og sildarverkun i 
kaupstaðnum eða á höfninni, og lóðarafnot, sem einhvern arð 
gefa, má gjald leggja, þótt sú atvinna sje rekin enn styttri tima. 
Á kaupQelög og pöntunarfjelög má leggja útsvar, ef þau hafa 
leyst borgarabrjef og haft sölubúð eða vörur til sölu, svo sem 
hæfa þykir eftir árlegri veltu og arði í söludeild fjelagsins.

' Heimilt er niðurjöfnunarnefnd að krefjast þess, að borgarar 
bæjarins sendi henni, á þar til gerðum eyðublöðum, skýrslu um 
árstekjur sínar og aðrar upplýsingar um efni þeirra og ástæður. 
Skylt er nefndinni og bæjarstjórn að halda þessum upplýsingum 
leyndum.

6. Við 19. gr. 2. og 3. málsgr. verði 1. og 2. málsgr. i 20. gr.
7. — 20. - 2. málsgr. 2., 3. og 4. málsl. falli niður.
8. — — - 5. málsgr. orðist svo:

Eigi má bæjarstjórn bæta manni á niðurjöfnunarskrá, nema 
gjald hans nemi að minsta kosti hinu lægsta gjaldi, sem þegar 
hefir verið lagt á einhvern annan á niðurjöfnunarskrá.

9. — — - Eftir 20. gr. komi ný gr., er verður 21. gr., svo látandi (greina- 
talan breytist samkvæmt þvi):

Bæjarstjórn má ákveða, að aukaniðurjöfnun skuli fram fara 
i siðari hluta júnímánaðar, ef þess þykir þörf, og skulu skattar 
þá lagðir á þá, sem flust hafa til kaupstaðarins eftir að aðalnið- 
urjöfnun fór fram og skattskyldir eru samkvæmt því, er áður 
segir. Aukaniðurjöfnun skal lögð fram til sýnis vikutima á sama 
hátt sem fyrr greinir.

10. — 23. - (sem verður 24. gr.) Fyrir »bæjarfógeti« komi: 
oddviti bæjarstjórnar.

11. — 28. - (sem verður 29. gr.) Fyrir »bæjarfógeti« Jkomi í rjettum föllum: 
oddviti bæjarstjórnar.

Alþingi, 30. ágúst 1917.

